
AURKEZPENA 

Badakigu ezin izango dela Europa 
eraikitzea aberastasuna eta garapen 
ekonomiko handiagoa ahalbidetuko 
diguten baldintzak zehazten ez badi-
tigu. Era berean, eztabaidaezina da 
garapen horrek ez duela derrigorrean 
berekin ekartzen birbanaketa oreka-
tua eta gizarteratzea edo gizarte 
kohesioa . Halaber, nabarmena da, 
gaur egun gizarte desorekak areago-
tzen dituzten injustizia egoerek azken 
urteotan ezagutzen ari garen bilakae-
ra sozioekonomiko onak dakartzan 
hobekuntzei onura atera-tzea gala-
razten dietela giza talde ahul eta baz-
tertuei (emakumezkoak, gazteak...) 

Emakumeei dagokienez, zailtasunok 
gizarte sistemaren eraginez sortzen 
dira, beronek jokabide ildoak, eginki-
zunak eta emakumezko eta gizonez-
koen balore sistemak finkatzen 
jarraitzen baitu oraindik ere eta, hori 
horrela, eragozpenak ezartzen dizkie 
aukera berdintasunari eta sexuak bal-
dintzatu gabeko gizakien garapen 
osoari. Izan ere, emakumeek lan 
munduan sartzeko nahia argi eta 
garbi adierazten duten arren-emaku-

mezkoen jarduera tasaren igoera 
nabarmenean ez ezik, lanerako pres-
takuntzarako eta lanbide-birziklatze-
rako prozesuetan duten eskuhartzean 
eta ikasketetan lortzen dituzten emai-
tzetan agerian geratzen dena-, orain-
dik oso okupazio tasa baxuak dituzte 
eta baldintza txarreko lanpostu eze-
gonkor gehiegitan aritzen dira, horie-
tan iraun eta hobetzeko aukera urriak 
ematen dituzten lanbide alor eta kate-
gorietan, hain zuzen ere. 

Administrazio publikoei eremu guz-
tietan berrikuntza eta hausnarketara-
ko ahaleginak egitea dagokie, eta 
bereziki gaur egun oro har herrita-
rren gehiengoak sumatzen duen 
arazo nagusia den horretan: langa-
bezian. Aldi berean, eta Euskadiko 
Autonomia Erkidegoko Emakume-
entzako Ekimen Positiborako I I . 
Plangintzak ( I I , PAPME) jasotzen 
duenez, Administrazio publikoak 
emakumezko eta gizonezkoen arte-
ko aukera berdintasuna ezinbestean 
ardatz nagusi bilakatuko deneko ekin-
bideak burutzera behartuta daude. 
Enplegu politika aktiboen ildoan, Lan 

Munduratzerako Laguntza Zerbi-
tzuak sortu eta abian jarri ditugu; 
bertan, lanik gabeko pertsonen 
beharrak aintzat hartuta enplegua 
bilatzeko banan-banako ibilbideak 
eratzen dira. Aipatu zerbitzuotan, 
orientatzaileen zeregina funtsezkoa 
da aldatzeko prozesuan, hortaz lan 
merkatuaren ezaugarriak ez ezik, 
emakume eta gizon bakoitzaren 
baldintza, egoera eta beharrizanei 
ere egin beharko die arreta. 

Horregatik guztiagatik, Juztizia, 
Ekonomia, Lan eta Gizarte 
Segurantza Sailak eta Emakundek 
Aukera Berdintasuna Bultzatzeko 
Ekintzen Gida hau ezagutarazi nahi 
dute; berau, joan den abenduan 
Emakunderen egoitzan antolatu zen 

'Aukera berdintasuna lan mundura-
tzerako laguntzan" Jardunaldiaren 
barruan Amaia Barbero Blancok 
aurkeztutako txostenean oinarrituta 
dago. Jasotzen diren gomendioak 
erabilgarriak dira Lan Munduratze-
rako Laguntza Zerbitzuetan dihar-
duten langileentzat, hartara, egileak 
dioenez, "ikuspegi ezberdin batez 
begiratu... errealitatea aldatu ahal 
izango dugu, baita lan merkatuan 
gizonezko eta emakumezkoen arte-
an dauden desorekek iraun dezaten 
galarazi ere". 

Gizartearen aurrerabidea giza baliabi-
deen garapenaren baitan dago neurri 
handi batean, eta berau, aniztasunari 
etekina ateratzeko gaitasun handia-
goa izanik, aberatsagoa izango da. 

Jesus Monreal Zia 
Enplegu eta Prestakuntza Zuzendaria 
Justizia, Ekonomia, Lan eta Gizarte 
Segurantza Saila 

Txaro Arteaga Ansa 
Emakunderen Zuzendaria 

GIDA HONEN ZERGATIA 

• Langabeziaren zergatiak egituraz-
koak, makroekonomikoak eta politi-
koak direlako, baina baita sozialak 
ere: adin, sexu, lan esperientzia, 
prestakuntza, famili egoera eta 
abarren araberakoak hain zuzen. 

• Aipatu arrazoi sozial horiek ohiko 
balore eta ohiko emakume eta gizo-
nen arteko rol banaketarekin zuzen-
ki loturik daudelako; berauek 
emakumeei arazo eta traba espezi-
fikoak sortarazten dizkiete lan mer-
katura hurbiltzeko orduan: 
diskriminaziotik eta aip'atu merka-
tuaren segmentaziotik eta informa-
zio eta lan prestakuntza urritik 
eratorritako arazoak, gutxiespen 
eta motibazio eza eta enpleguaren 
aurrean bitarteko eza bezalako 
arazoak alegia. 

• Programa eta ekintza hauetan esku 
hartzen duen emakume kopurua 
oso handia delako eta baita horiek 
bertan bera uzten dutenen kopurua 
ere, gizonezkoena baino handia-
goa proportzioan; agian beharrez-
ko den guztia egiten ari ez garelako 
edo eta funtsezko den zerbait ahaz-
ten dugulako. 

• Aukera berdintasunaren alde ari-
tzea gure eginbeharraren atal fun-
tsezkoa delako ondo lan egin nahi 
badugu, eta berau ez da inori egi-
niko kontzesioa, geure betebeharra 
besterik ez da. 

• Azkenik kalitatezko zerbitzua eskai-
ni nahi dugulako eta lan eraginkor 
eta integratzailea egin nahi dugula-
ko. 

IKUSPEGIEZBERDIN BATEZ... 
(Garatzen ditudan JARDUERETAN zein alderdi izan behar ditut kontuan?) 

1 .Diagnostikoak eta Ikerketak. 

Lan merkatuari, ekoizpen sektoreei, 
enpresen egoerari, lan munduratzeari 
eta abarri buruzko ikerketak egiten 
ditugunean, aldagai, kategoria eta 
abar guztiak sexuaren arabera azter-
tzea beharrezkoa zaigu. 

Zenbaitetan ez ditugu sexuka sailka-
tuta izango datuak, baina, hasierako 
planteamendutik bertatik eskatzen 
baditugu, denbora eta lana aurreztu-
ko ditugu. 

Zergatik da horren garrantzitsua? 

Langabeziaz, lanaz, eta abarrez hitz 
egiten dugunean, nahi gabe, egoera 
jakin batzuk ezkutatzen ibiltzeko arris-
kua dugulako. Langabezia tasa % 
22koa dela egia da, baina ez osoa; 
emakumezkoen langabezia tasa % 
30ekoa eta gizonezkoena % 17koa 
esatea, berriz, nabarmenki ezberdina 
da. 

Erdizkako egietan ez geratzeko, 
beharrezkoa dugu jakitea bai zenbat 

emakumezko eta zenbat gizonezko 
dagoen langabezian -hartzen dugun 
edozein aldagairen (adina, bizilekua, 
prestakuntza etab.) arabera-, bai zenbat 
gizonezko eta zenbat emakumezko 
ari den lanean, bai zer lan kategoria 
duten, bai zein arlotan... Horrelaxe 
soilik jakingo dugu nolakoa den gure 
multzoa eta nolako errealitatea dugun 
aurrean. 

Errealitatea zein den badakigu, berau 
aldatzeko irizpide baliagarri eta era-
ginkorrak ezarri ahal izango ditugu. 

2. Emakumezkoen multzoa 
geureganatzea 

Multzoa edo giza taldea gureganatu 
nahi dugunean, planteatu beharra 
dugu ea darabilzkigun bideak ego-
kiak diren adin eta sexu esparru guz-
tietara heltzeko. 

Iturburu berriak bila ditzakegu gure 
jardueren hartzaile izango diren per-
tsonak erakartzeko: lan merkatura 
bueltatzen diren emakumeak, ikasle-
ak, etxekoandreak... 

Geure iragarkiak egunkarietan baino 
argitaratzen ez baditugu, konturatu 
gabe, emakumezko dezente ari gara 
baztertzen zeharka, batez ere hel-
duenak. Kontua hauxe da, multzoa 
bere eguneroko giroan bilatu behar 
dugu eta hori zuzenki, argiro eta era-
kargarritasunez egin. 

• Horiengana heldu ahal izateko 
beste hainbat bide ditugu: "emaku-
meentzako aldizkariak" deritzenak, 
irratietako iragarkiak, supermerka-
tu, kafetegi, eskola, osasun zentro 
eta abarretan kartelak jartzea... 

• Sexista ez den hizkera erabili behar 
dugu, ahal dugun guztietan bi 
sexuak aipatu eta mezuak argiak 
eta erakargarriak izan daitezen 
saiatu. 

• Jarduerak emakumezkoei bereziki 
zuzenduak direnean, argi eta garbi 
azaldu behar dugu iragarki zein 
deialdietan, baita geure zentro, era-
kunde edo programak emakumez-
ko eta gizonezkoen arteko 
berdintasunarekin duen konpromi-
soa aipatu ere. 

3. Lanbide sailkapena 

Gure eginkizunetako bat lan eskaerak 
jaso, sailkatu eta, zenbaitetan, birkali-
fikatzea da. 

Sailkatzean, albait zabalen eta objek-
tiboen hartu behar dira kontuan lana 
eskatzen dutenen trebetasun eta gai-
tasunak, hartara, pertsona horrek 
bete litzakeen ahalik eta lan gehien 
barne hartzeko. 

Sailkapen elkarrizketetan ezinbeste-
koa dugu emakumezkoek eta gizo-
nezkoek dituzten balore eta jarrera 
ezberdinak eta informazioa ematean 
duten jokaera ezberdina ikusten, 
ezagu-tzen eta interpretatzen jakitea, 

• Sailkapen lana irizpide objektibo eta 
neurgarrietan oinarritu beharko 
genuke eta emakumezkoen lanaren 
balorazio zuzena ahalbidetuko 
diguten moduan jaso beronen 
ezaugarriak; gainera, zein lan egin 
dituzten ez ezik, zein gaitasun 
dituzten ere hartu behar dugu aint-
zat. 

Nola? 

Arreta handiz entzun behar diegu, 
beraien gaitasunei buruz ahalik eta 
informaziorik zabalena emango digu-

ten galdera irekiak egin (zer dakiten 
egiten galdetzea eta ez soilik "zerta-
rako ikusten duzu zeure burua pres-
taturik?"), horrela pertsona 
bakoitzaren curriculum ezkutua bilat-
zeko eta berari ezagutarazteko (har-
tara beraren autoestimua sustatzen 
baitugu). 

Lan jarduna baloratzeko irizpide-
tzat, horri eskainitako denbora kopu-
rua ez ezik, denbora horren kalitatea 
eta iritsitako helburuak ere kontuan 
hartu. 

• Erabiltzen ditugun test eta elkarriz-
ketek gaitasun eta jarrerak gizonez-
koen ikuspuntutik baloratzen ez 
dituztela ziurtatu behar dugu. 
Esaterako, kultura honetan gizo-
nezkoei loturiko hainbat balore, 
oldarkortasuna, lehiakortasuna, 
indibidualismoa... sarritan gehiegi 
baloratzen dira eta positibotzat jo-
tzen dira eta adierazkortasuna edo 
zuhurtasuna bezalako beste hain-
bat balore (emakumezkoei lotu ohi 
zaizkienak), ordea, gutxietsi edo 
negatibotzat jotzen dira. 

Nola? 

- Erantzunak interpretatzean kultur 
eragileek duten eragina aintzako-

tzat hartu behar ditugu, izan ere 
eragile horiek sortu baitituzte gizo-
nezkoek eta emakumezkoek 
dituzten jokaera edo erreakzio 
ezberdinak. 

- Proba psikometrikoen baremazioa 
sexu bakoitzaren errealitateei 
egokituz. 

Horrelako kontuei erreparatzen ez 

badiegu, sexu bat bestearen kaltean 

ari gara neurriz kanpo baloratzen eta, 

ondorioz, diskriminazioa areagotzen. 

4. Lanbiderako informazio eta 
orientazioa 

Teorian, lanbidea aukeratzea nork 
bere gaitasun, jarrera eta interesen 
arabera askatasunez egiten duen 
hautua da; errealitatean, ordea, per-
tsona guztiak kultura eta gizarte era-
gileek baldintzatuak egoten gara eta 
eragileok norabide baterantz edo 
besterantz bultzatzen gaituzte. 

Emakumeek, oraindik ere, soldata, 
egonkortasun eta gizarte balorazio 
txikiagoko lanbideak hartzen dituzte 
askotan, neskek eta mutilek zein balo-
re, jarrera eta gaitasun garatzen 
dituzten ezartzen duen (eta ondorioz, 
lan aukeraketa ere gidatzen duen) 
sozializazio prozesu batek bultzatu 

eta mugatuta; era berean, gizarte 
errealitateak erakusten diguna errepi-
katzeko prozesu batek ere gidatzen 
ditu (emakumezko eredurik ez izatea 
lanbide jakin batzuetan) familiak eta 
gizarteak ere bultzatuta; eta zenbaite-
tan, emakumeen beren hausnarketak 
eraginda, gizonezkoentzat jo izan 
diren lanbideetan lana eskuratzeko 
dituzten zailtasunen jakitun izanik, tra-
dizioaren bidea "aukeratzen" baitute. 

Ikastetxeetan, testu liburuetan, komu-
nikabideetan, eguneroko hizkeran, 
gizarte, kultura, ekonomia eta abarre-
ko agerpen eta erakundeetan... dis-
kriminazio hori iraunarazten duten rol 
eta estereotipo sexistek indarrean 
segitu eta sendotzen dira oraindik. 

• Horregatik guztiagatik, behar-beha-
rrezkoa da irizpe zabalagoak sar-
tzea lanbideratzeko hainbat 
Laguntza zerbitzuetatik burutzen 
dugun informazio eta orientabide-
an, hauteskunde profesional par-
tzial hauekin haustura bideratze 
aldera. 

- Pertsona bakoitzaren benetako 
gaitasunen inguruko hausnarketa 
bultzatzea. 

- Emakumeak motibatu eta oso 
emakume kopuru urria duten jar-

duera, arlo eta lanbideetara bide-
ratzea, gizonezkoek burutu ohi 
izan dituzten lanak izan ala ez. 

- Lan Sorburu Berrietan dauden lan 
aukeren berri eman 

- Oinarrizko ikasketa mailarik ez 
dutenentzat berau eskuratzea 
zein garrantzitsua den azpimarra-
tzea. 

Zer ondorio ekarriko ditugu horrekin? 

1.-Sexu zioengatik trabarik jasango 
ez duen behar bezalako lanbide 
jarduna lortzea. 

2.- Lanbide irteera hobeak dituzten 
ekoizpen arloetara bideratzea. 

3.- Beste emakume batzuentzako 
ereduak eskaintzea (horrela, jarrera 
horiek zabaltzeko). 

4,- Lan jardun horiek aberastea, ikus-
pegi eta egiteko tankera berria 
(emakumeena) bertan txertatuz. 

• Lan mundura bueltatzen diren ema-
kumeek orientazio prozesuan oso 
kontuan hartzeko multzo berezia 
eratzen dute. Izan ere, soldatapeko 
lan mundutik urrundu eta horrekiko 
lotura galtzeak oso ondorio zuze-
nak ditu ezagueren, kontaktuen eta 

lan ohituren galeran edo zaharki-
tzean, bai eta autoestimuan, ziurta-
sunean eta lan merkatuaren eta 
beren gaitasunen ezagutzan ere. 

- Horregatik, autoestimua eta erre-
fortzu pertsonala landuko duen 
banan-banako orientazioa jaso 
behar dute. 

- Hobe da lan munduan pausu labur 
baina seguruak emanez sartzea, 
agian behar bezala prestatuta ez 
dauden (urruntzeak sorturiko 
segurtasun ezagatik) aurrerapau-
so handia ematea baino, balizko 
porrotak desorientazioa, segurta-
sun eza eta etsipena areagotu eta 
hasierako egoerak okerrera egitea 
eragin baitezake. 

- Beren lan eskubide eta betebeha-
rren inguruko ahalik eta informa-
ziorik osoena eskaini beharko 
genieke, aipatu lotura-galtzeak 
eta ondorengo ezagupen eta 
informazio ezak lan ezegonkorta-
sun egoerak areagotu ditzakete 
eta. 

5.- Prestakuntza 

Lan merkatuan geure aukerak area-
gotzeko, bertan jarduteari dagokio-
nez, ezinbestekoa da prestakuntza 

egokia. Aipatu prestakuntza emaku-
me eta gizonezkoengana berdin hel-
tzea da gure oinarrizko helburuetariko 
bat. 

Zer egin dezakegu? 

• Hain zuzen emakumezkoek errepre-
sentazio txikia duten lanbide eta 
jardueratan berauen sarbidea bul-
tzatuko duten ikastaroak antolatu. 

• Bestalde, funtsezkoa dugu oinarriz-
ko prestakuntza egokitzea, inolako 
titulazio akademikorik ez duten per-
tsonentzat (oinarrizkoena ere ez); 
horrelakorik gabe gaur egun oso 
zaila da kalitatezko enplegua lor-
tzea (ez aldiz lan ezegonkor eta bal-
dintza eskasekoak). Horrelakoetan 
arreta berezia eskaini behar diogu 
erabili beharreko metodologiari; 
egoerak eskatuko balu, modu espe-
zifikoan diseinatu behar izango 
genuke. 

Teknologia berrietako prestakuntzan 
emakumeen partehartzea oso urria 
dela baieztatu da. Geurearen moduko 
gizarte batean, etengabe teknologia 
garapena ezagutzen ari den honetan, 
tresna informatiko zein eduki teknolo-
gikodun tresnen erabilerarako ikas-
pen prozesu (jarrai) horretatik at 

gelditzen direnek langabeziara edo 
baldintza eskasak eskaintzen dituzten 
lanetara mugatuta ikusiko dute beren 
burua. 

• Beraz, beharrezkoa da emakume-
entzako erakargarriak diren ikasta-
roak bultzatzea arlo hauetan, 
ondorengo bi multzo hauek bereiz-
tuz: 

- Sarrerako moduluak; horrelakoek 
kontaktua, hurbilketa bultzatzen 
dute tresna informatikoekiko ezja-
kintasuna eta goganbeharra han-
dia den kasuetan.Parte-hartzaile-
entzat lagungarri izaten dira 
beraien trebetasunekiko beldurra 
edo mesfidantza gainditzeko 
orduan. Ondoren koalifikazio han-
diagoa eskaintzen dituzten modu-
luak jarraituko zaizkie. 

- Gaurkotze eta espezializazio ikas-
taroak; beste emakume multzo 
bati zuzenduak dira, denboraldi 
batez mundu horretatik urrundu 
direnen emakumezkoei hain 
zuzen ere (bestela esanda, lehe-
nago administrazio jardueratan 
ibilitakoak, berriz ere integratu 
nahi dutenak) edo euren ezagu-
penak gaurkotu nahi dituztenen-
tzat. 

Jarraian, prestakuntza prozesuaren 
atal ezberdinak errepasatuko ditugu, 
praktika egokien bitartez lan egiteko 
ekintzak proposatzeko asmoz. 

a) Diseinua. 

• Emakumeen partehartzea bultza-
tzen duen ordutegia bultzatu, eta 
ahal den neurrian haurtzaindegi 
zerbitzua edo menpekoak diren 
beste pertsona batzuentzako unita-
te zerbitzuak aurreikusi. 

• Aurreprestakuntza moduluak antolatu 
emakumeentzat, trebetasun pertso-
nalak, sozialak, asertibotasuna eta 
autoestimua garatzeko. Moduluok 
emakumeei beren buruaz eta beren 
ahalmenaz duten iritziarekiko erre-
fortzu pertsonala dakarkiete. 

• Modulu bidezko prestakuntza ezarri: 
horrek bai ezagupenak, bai titula-
zioa fase ezberdinetan edo mailaka 
eskuratzea ahalbidetzen du. 

• Irakasleak aukera berdintasunaren 
gaian jantzi, horrela giza talde 
horren berezitasunez jabetu daite-
zen eta gizarte baldintzen gainean 
lan egin ahal dezaten. 

• Erabiliko diren testuak berrikusi, 
horietan hizkuntzaren erabilera 

sexistarik egiten ez dela egiaztatze-
ko eta, halaber, eredu eta adibide-
ek, baita argazki eta irudiek ere 
(horrelakorik balego) gizon eta 
emakumezkoak kopuru berdinean 
eta jarduera ez-estereotipatuan 
erakusten dituztela baieztatzeko. 

b) Deialdia 

• Hizkuntzaren eta irudien erabilera 
ez-sexista egin behar dugu. 
Iragarkiaren testuak berdin erakarri 
behar ditu emakumezko zein gizo-
nezkoak. 

• Era berean, garrantzi handikoa da 
aldez aurretik iragarkia zein tokitan 
kokatu edo argitaratuko dugun 
hausnartzea. 

• Prestakuntza ikastaro guztietan 
emakumezkoen partaidetza susta-
tu, batez ere tradizioz gizonezkoe-
nak izan diren lanbideekin lotura 
duten ikastaroetan esku har deza-
ten animatuz. 

c) Hautaketa 

• Sarbiderako irizpideak berrikusi, 
gizon eta emakumezkoei aukera 
berdintasuna bermatze aldera. 

• Galdera sortak eta elkarrizketetako 

itaunak berraztertu, sexu bat edo 
bestearen aldeko bazterketarik era-
giten ez dutela egiaztatzeko. 

• Ikastaroan parte hartuko duten ikas-
leen hautaketa egingo dutenen 
objektibotasuna ziurtatu, aukera 
berdintasun gaiarekin sentikortasu-
na adieraziko duten pertsonak izan 
daitezen, eta talde hori gizonek 
nahiz emakumeek osa dezaten 
ahaleginduz. 

d) Jarraipena eta ebaluaketa 

• Aldizka, irakasleak, hizkuntzaren 
erabilera, adibideak eta ikasleei 
egokitzen zaizkion zereginak zain-
tzen ari direla egiaztatu. 

• Bai gizonak eta bai emakumeak 
ikastaroaren helburu eta garapena-
rekin bat datozen edo ez ebaluatu. 

6. Lan munduratzea 

Lan munduratzearen arloan, bai 
enplegua eskatzen duten pertsonekin 
eta bai berauei kontratua egin liezaie-
keen enpresariarekin lan egin beha-
rrean gaude. Eta bi fasetan: 
hautaketa prozesua burutu baino 
lehen eta berau egiten den bitartean. 

1. fasea 

Enpresariekin lanean 

• Enpresentzat emakumeen lan mun-
duratzea zein aukera ona den azal-
du, lan metodo eta moduetan 
(esperientzia) dakarren aberasta-
sunagatik eta bestalde euren kan-
porako irudian izan dezakeen 
eragin onagatik. 

• Emakumeei eta beraiek lanerako 
prest egoteari buruzko estereotipo-
ak hausten saiatu: "prestakuntza 
eta jarrera ezin hobeak dituzten 
profesionalak" eskaini lanpostu jaki-
netarako sexu batekoak bestekoak 
baino nahiago dituztenean (argiro 
zein zeharka esanda) edota ema-
kumezkoak lanpostuan hartzeko 
mesfidantza ageriak dituztenean. 

• Langileen hautaketan esku hartzen 
duten guztiek aukera berdintasuna-
ri buruzko legeria ezagutzen dutela 
ziurtatzea: enpresako arduradunak, 
hautaketa irizpideak ezarriko dituz-
tenak, azkenean hautaketa egingo 
dutenak... 

• Ekintza positiboetarako neurriak 
ezarri: enplegurik gabekoek osa-
tzen duten gure lan poltsan gizo-
nezkoen kopurua baino 

emakumezkoena dezente handia-
goa bada, berauek lehenbizi kon-
trata ditzaten saia gaitezke lan 
eskaintzak heltzen direnean (horre-
lako alde edo desabantaila egoera 
nabarmena egonez gero, gaztee-
kin, titulu gabekoekin, tituludun 
gehiegi dituzten titulazioekin... 
egingo genukeen modu berean). 

Emakumeekin lanean 

• Emakumeak tradizioz gizonezkoe-
nak izan diren lanpostuetara edota 
emakumezkoen kopuru urria duten 
enpresetara aurkeztera bultzatu, 
baita arlo horietako balizko eskain-
tzei uko egin ez diezaieten animatu 
ere. 

• Lana Bilatzeko Tekniken artean, 
honako helburu hirukoitza beteko 
duten moduluak sartu: 

- beren ezagutzez eta gaitasunez 
duten kontzepzioa landu, baita 
soldatapeko lanari ematen dioten 
balioa sailkatu ere. 

- beste lanbide batzuk aurkitzen 
lagundu eta haiekin ere estereoti-
poen haustura landu. 

- hautaketa prozesuetan beren ego-
era pertsonal zein familiakoari 

buruzko galderei eraginkortasu-
nez erantzuten trebatu. 

2. fasea 

Batik bat enpresariekin eta langileen 
hautaketarako pertsona zein taldee-
kin lanean 

• Lan eskaintzaren testuak bi sexuak 
aipatu behar ditu (lanpostua ira-
gartzen duen izenburuak bientzat 
erakargarria izan behar du) eta 
eskaturiko ezaugarrien artean datu 
pertsonalak sartzea ekidin, ez baiti-
ra beharrezkoak eta bazterketarako 
bidea eman baitezakete. Garrantzi 
handikoa da lanpostuarekin ema-
kumezkoek zein gizonezkoak iden-
tifikatzea. 

• Guk geuk lan bila dabiltzanei lan 
eskaintzei buruz ematen dizkiegun 
ahozko azalpenekin berdin joka 
dezakegu: ez baztertu, ez inongo 
sexurik, ez inor, bere familia egoe-
ragatik (ezkonduta egon edo fami-
lia erantzukizunak izateagatik). 
Horri dagokionez, erakunde arteka-
ri gisa burutzen dugun lana ezin-
bestekoa da. 

• Garrantzitsua da eskaturiko koalifi-
kazio eta ezaugarriak lanpostuari 
berez dagozkiola eta beharrezkoak 

direla ziurtatzea. Adina eta lan 
eskarmentua ezinbestekoa denean 
soilik sar daitezen saiatu behar 
dugu, izan ere bi aldagaiek oso 
eragin negatiboa dute emakumeen 
aukeretan (adina, lan mundura 
bueltatzen diren emakumeen 
kasuan, eta lan eskarmentua ia 
emakume guztienean). 

• Galdetegi eta elkarrizketetatik fami-
lia egoerari buruzko galderak 
kendu eta emakumezko eta gizo-
nezkoei modu berean egin elkarriz-
keta. 

• Emakumezko zein gizonezkoak 
sartu hautaketa taldeetan. 

• Berdintasunez jokatuko duten hau-
taketa metodoei buruzko aholkula-
ritza eta informazioa bilatu. 

• Hautaketaren alderdi guztiak azter-
tu, bereziki eskaera galdetegi edo 
formularioak, etsaminak, elkarrizke-
tak, balorazio metodoak eta eba-
luazioa, honako bi kontuak 
ziurta-tzeko: batetik, dituzten eta 
izan di-tzaketen gaitasunak (eta ez 
soilik lan eskarmentua) neurtzea 
eta, bestetik, gizonezkoen ikuspun-
tutik eginak ez izatea. 
Balorazioetan oso kontuan hartze-

koa da gizonezkoen eta emaku-
mezkoen jokabide eta erantzun 
inkontzienteak garatzean gizarte 
eta kultur eragileek duten eragina. 

7. Autoenplegua 

Enpresa mundua, betidanik, soilik 
gizonezkoentzako esparrutzat eta 
gizontzeko eremutzat jo izan da, dela-
ko egoera hori aldatzen hasita bada-
go ere, izan ere gaur egun 
emakumezko enpresariek Europako 
Elkartean sortzen diren enpresen % 
37ren zuzeneko ardura dute. 

Zoritxarrez, ordea, enpresarien artean 
eta finantza sektorean oraindik ema-
kumeak jarduera ekintzaileen mun-
duan sar daitezen galarazten duten 
aurreiritzi gaiztoak daude: 

Emakume enpresariek zabaldu nahi 
duten negozioa abian jartzeko aurre 
egin behar dioten eragozpen nagusia 
finantza alorrekoa da: erakunde 
finantzarioek emakumeak buru dituz-
ten egitasmoekiko mesfidantza eta 
errezeloak dituztela aipatzen da eten-
gabe. 

Sarri askotan, bankuen aurreiritziek 
eskura litezkeen finantzabideak ixten 
dizkiete, edo bestela baldintza gogo-
rrak ezartzen dizkiete kredituak ema-

teko garaian, gizonezkoen kasuan 
jartzen direnak baino dezente latza-
goak, alegia. 

Emakumezkoenganako bazterkeria 
hori kredituok emateko ardura dute-
nekiko elkarrizketaren unean ere 
geratzen da agerian, euretan (burutu-
tako ikerketa guztietan emakumeek 
berek adierazten dutenez) ezkontide-
aren lan egoerari eta diru sarrerei 
buruzko galderak egiten baitizkiete, 
baita, gizonezkoak proiektuan duen 
"inplikazio" mailaren ingurukoak ere; 
jakina eta begi bistakoa da horren 
pareko galderahk gutxitan egiten 
zaiola horrelako ekimenak abian jar-
tzen dituen gizonezkoari. 

Hainbat ikerlanen emaitzen arabera, 
arazo ekonomikoek industria alorreko 
enpresak zein "Bestelako Zerbitzuak" 
alorrekoak dituzten emakume gaztee-
nei (31 urtez azpikoak) eragiten diete 
batik bat. 

Aipa daiteke, esparru honetan gauza-
tu litezkeen sentsibilizazio ekintzeta-
rako, Emakumearen Munduko 
Bankuaren arabera, emakumezkoak 
gizonezkoak baino askoz zorrotzago-
ak direla maileguen itzulketan, eta, 
hain zuzen ere, berau bai banku 
horretan (% 4ko berankortasuna bes-

terik ez baitu), bai gainerako finantza 
entitateetan egiazta daiteke. 

Inolako zalantza izpirik gabe diskrimi-
naziozkoak diren jokabideok berebizi-
ko eragina dute enpresak lortzeko 
aukeran eta lan arloan emakumezko-
ekin eta gizonezkoekin ezberdin 
jokatzen dela frogatzeko bide ematen 
digute. 

Areago, sarritan, finantza erakundeen 
oztopoei eta mesfidantzari bezeroen 
eta enpresa hornitzaileenak gaineratu 
behar zaizkie; berauek enpresari 
horiekiko mesfidantza agertzen dute 
"besterik gabe emakumea izateaga-
tik". Ildo horretan, horietako asko kexu 
agertzen dira ez baitzaie gizarte 
sinesgarritasun eta onarpen profesio-
nalik aitortzen, emakumea izate hu-
tsagatik edota betidanik gizonezkoari 
loturik egon diren lanetan jarduteaga-
tik. 

Erakunde publikoen ekonomia 
laguntza urria eta alderdi horien ingu-
ruko informazio eta aholkurik eza dira 
emakume horiek erakundeei zuzen-
duta maiztasun handienez egin ohi 
dituzten kritikak. 

Halaber, prestakuntza egokiaren jabe 
ez izatea behin eta berriro aipatzen 

diren beste oztopoetako bat da: ema-
kume enpresarien % 80k inoiz ez du 
enpresarako prestakuntza egokirik 
jaso. 

Eta beste arazo bat, larrienetakoa 
berau, etxeko eta familia barneko zere-
ginak ezkontideen artean ez banatzea 
da; ezkontideek berez dagokien ardura 
ez bereganatzeak etxeko lan guztien 
eta haurrak hazteko zereginaren zama 
beren bizkar hartu beharra dakarkie 
emakume horietako askori. Ondorioz, 
lan jardun bikoitzari egin behar izaten 
diote aurre, eta horrek negozio edo 
enpresaren jardunean, egindako lana-
gatik gogobetetze mailan eta bizitza 
kalitatean du eragina. 

Azaldutako egoera horrek emakume 
horietako batzuk enpresa jarduna 
uztera bultza ditzake, batez ere euren 
jarduera hori bikotekideak eta ingurune-
ak (familia eta gizartea) gogokoa izan 
ez badute. 

Horregatik guztiarengatik, funtsezkoa 
da arreta berezia eskainita negozio 
baterako ideiaren bat edo enpresa 
sortzeko asmoa duten emakumeei 
adorea eman eta laguntzea: 

• Emakume ekintzaileentzako meto-
dologia egoki eta bereziak erabiliz. 

• Emakume enpresarien sareak sor 
ditzaten eta gaur egun eratuta dau-
den sare eta enpresa elkarteetara bil 
daitezen animatuz; hartara, espe-
rientziak eta informazioa trukatu eta 
prestakuntza ikastaroetan esku hartu 
ahal izango dute eta babesturik sen-
titzeko moduan egongo dira. 

• Ingurukoekin lan eginez (finantza 
erakundeak, enpresa hornitzaileak 
eta beregana lezaketen bezeria), 
estereotipoak eta aurreiritziak indar-
gabetzeko. 

8. Ekintzen balorazioa 

Diagnostiko eta Ikerketen inguruko 
atalean adierazi dugun berbera balia 
dezakegu burutzen ditugun txosten 
guztiekin: zer-nolako ezaugarriak 
dituzten prestakuntza edo orientazio 
saioetara eta gauzatzen dugun edo-
zein ekitalditan esku hartzen dutenek, 
uzteak, direlako ekimenen bilakaera, 
zenbat lan munduratze lortu dugun, 
nolako arazoak ageri dituzten, ... 

• Laburbilduz, zeinahi txosten edo 
emaitza ebaluazio sexuaren arabe-
ra sailkatuta prestatu eta aurkeztu 
beharko litzateke. 

Zergatik? 

Bestela, ohartu gabe berriz ere ekin-
tzen arazoak, disfuntzioak edota 
planteamendu akatsak estaltzen ari-
tzea izan litekeelako; eta horrela, 
egiazko bazterketa iraunarazi beste-
rik ez da egiten. 

• Halaber, oso garrantzitsu deritzogu 
erabiltzaileek edozein ekintzatan 
esku hartzeko edota ikastaroetan 
nahiz langileak hautatzeko proze-
suetan sartzeko izan dituzten baliz-
ko arazoei buruz (ordutegiak, 
garraioa) helarazi diguten informa-
zioa biltzeari. 

Arazoak antzematen baldin baditugu, 
konponbideak aurkitu eta egoera 
zuzenduko duten neurriak abiarazi 
ahal izango ditugu. 

15 

ETA ZEHARKAKOIKUSPEGIA 
(Zein dira BETI kontuan hartu behar ditudan alderdiak?) 

1. Multzoaren aniztasuna 
errespetatu eta aniztasun 
horretan oinarritutako 
jarduerak bultzatu eta burutu. 

Aurrean ez dugu langabeek osatuta-
ko multzoa, aitzitik, ezaugarri eta inte-
res anitzak eta ezberdinak dituzten 
multzo bat baino gehiago dugu; 
horietako bakoitzari eskaini behar 
diogu arreta kasuan kasuko beharren 
arabera, arazoaren muinera iritsiko 
diren berariazko ekintzak taxutuz, beti 
ere helburua lan munduratzea izanik. 

Emakumezkoei dagokienez, lehengo 
ildo berari jarraiki, ez dago esaterik 
emakumeen talde edo multzo bakarra 
dagoenik, emakumez osatutako hain-
bat multzo baizik; denak batzen dituz-
ten arazo orokor batzuk daude, baina 
multzo bakoitzak beharrizan, gaitasun 
eta interes ezberdinak ditu. 

2. Ikuspegi osabetezkoa eta 
pertsonalizatua erabiltzea 

Era espezifikoan diseinatu edo pres-
tatzeaz batera, ezinbestekoa dugu 
osabetezko ikuspegia erabiltzea, 
abian jartzen ditugun jarduera guzti-
guztietan aniztasuna aintzat hartuko 
duena. 

Bestela esanda, ez dut mugatuko nire 
lana talde jakin batzuentzako jarduera 
zehatzak antolatzera, aitzitik, egiten 
dudan guztia ikuspegi anitz eta 
zeharkako batez osatzen dut. 

• Egiten ari garenaz eta giza taldee-
tan dituen eraginez gogoeta egite-
ko beta hartu beharra dugu, 
hobe-tzeko bideak zein arlotan 
aurki di-tzakegun asmatzeko. 

• Beste alde batetik, ikuspegi pertso-
nalizatua emanda, lan eskatzaile 
bakoitzaren (gizonezkoak zein 
emakumezkoak) berezitasunei ego-
kitutako metodologiak erabiltzeko 

beharra azpimarratu nahi dugu, 
izan ere, eurei banan-banan eta 
hurbiltasunez lagundu behar genie-
ke. 

3. Ahozko eta idatzizko hiz-
kuntzaren erabilpen ez-sexista 
eta iradokitzailea egitea 

"Gizona hizkuntzaren jabe egin zen 

egunean Historiaz eta bizitzaz jabetu 

zen. Harrezkero isilarazi egin gintuen. 

Nik esango nuke gizaldi honetako 

iraultzarik handiena emakumezkoek 

ahotsa berreskuratzea izan dela". 

(Marcela Serrano, idazle txiletarra) 

Antzinako denboretatik emakumezko-
ak hizkuntzan sistematikoki ezkutara-
zi izan dira, lana sexuen arabera 
banatzearen ondorioz eta emaku-
mezkoei eta gizonezkoei zeregin 
ezberdinak esleitzen dizkien gizarte 
eta kuitur ikusmoldearen eraginpean 
(emakumezkoa pribatuaren espa-
rruan eta gizonezkoa publikoari 
dagokionean); tankera horretako ikus-
pegiei estuki lotuta dago emakumeak 
lanbide, arte, gizarte, ekonomia eta 
beste alor batzuetako jarduera ugari-

tatik kanpo baztertuta egon izana. 

• Hori dela eta, adierazpen guztiek 
(testuak, kartelak, organigramak, 
inprimakiak, zirkularrak, galdera 
sortak eta bestelako agiriak) irekiak 
izan eta emakumeei iradokitzaileak 
suertatu beharko liekete, hartara, 
eurekiko interesa agertu ez ezik, 
parte har dezaten bultzatzeko. 

Nola? 

• Hizkuntza zuzen erabiliz: hau da, 
behar denean bi generoak (masku-
linoa eta femeninoa) aipatuz eta bi 
sexuetako adibideak emanez. 

4. Aukera berdintasunarekiko 
neure konpromisoa eta zentro-
arena adieraztea 

Emakumezkoak gure erakundearekin 
eta geurekin bat etortzea lortzen 
dugun heinean, gure lanaren jarduna 
nabarmen hobetuko duten onarpena 
eta gure jarduerekiko konfiantza lortu-
ko ditugu. 

• Agerian utzi behar dugu aintzat har-
tuko ditugula eta ez ditugula bazter 
utziko, aitzitik, aukera berdintasu-
naren alde aktiboki lan egitea gure 

lanaren alderdietako bat dela jaki-
narazi behar diegu. 

Nola? 

• Gure iragarkietan, informazioa 
zabaltzeko zirkularretan, deialdie-
tan, etab. emakumeei parte hartze-
ko interesa piztuko dieten eta 
erakundeak aukera berdinatsuna-
ren aldeko jarrera tinkoa duela 
garbi uzten duten esaldiak txerta-
tuz. 

• Zentroetan gai horien aipamena 
egiten duten kartelak jarriz. 

5. Giza taldeak euren berezko 
ingurunean bilatu eta bere-
ganatzen, liluratzen, motiba-
tzen eta jendeak utz dezan 
ekiditen ahalegindu 

Lehenago ere esan dugu zeinen 
garrantzitsua den lan bila dabiltzan 
pertsonak (gure jarduera guztietara-
ko) beren gertueneko iturburuen 
bitartez antzematea. 

• Hortaz, gure langintzaren berri 
eman eta taldea bereganatzeko 
baliatzen ditugun lekuak eta komu-
nikabideei buruzko hausnarketa 

egin beharrean gaude, kasu bakoit-
zean biderik eskuragarri eta hurbi-
lenen bitartez iriste aldera. 

- Publizitatea jarri emakumeentzako 
aldizkarietan edo irrati emisoree-
tan eta iragarkiak eta kartelak eza-
rri supermerkatu, osasun zentro, 
haurtzaindegi, ikastetxe eta aba-
rretan. 

Bestalde, uzte kopurua sexuaren ara-
bera aztertuko bagenu, emakumeen 
artean gizonezkoen artean baino 
askoz handiagoa dela egiaztatuko 
genuke. Litekeena da ekintzak oker 
egituratuta egotea, desegokiak izatea 
edo emakumezkoen taldeentzat era 
desegokian antolatuak izatea. 

• Beraz, ezinbestekoa dugu uzteak 
eta berauen zergatiak aztertzea: 
arrazoien inguruan sakontzea, 
hobekuntzak proposa ditzaten 
eskatzea. 

- Beharbada galdera sorta baten 
bitartez egin liteke (zuzeneko 
elkarrizketa baztertu gabe, jaki-
na); bertan lehen pertsonan egin-
dako esaldiak sartu behar 

genituzke, hala nola: "Nik utzi iza-
naren arrazoia zera da,...", 
"Hemen geldituko nintzen baldin 
eta...", "Zera nahi nuen...". 
Garrantzitsua da horrelako balora-
zioak idatziz jasota geratzea, 
geroan txostenak prestatu ahal 
izateko eta eraginkorragoak izate-
ko, alderdi horien planteamendua 
aldatuz edo zuzentzeko neurriak 
hartuz. 

6. Beharrizanei eta taldeen 
arazo aniztasunari erreparatu 
plangintza hasi aurretik 

Gehienetan, jarduerak planifikatzeko 
garaian, ez dira kontuan hartzen ema-
kumezkoen lan erritmoak; berauek 
gizonezkoenek baino ordu gehiago 
hartzen dituzte. Prestakuntza/informa-
zioa jasotzearen ala haurrak hazteko 
lana burutzen segitzeko aukeraren 
artean hautatzera behartzen ari gara 
emakumeak. Kontu hori aintzakotzat 
hartzen ez badugu, beste pertsona 
batzuen (nagusiak edo umeak) ardura 
duten emakumeak (eta zenbait gizon) 
diskriminatu -zeharka bada ere- eta lan 
munduratzerako laguntza prozesuetan 
sar daitezen galarazten ari gara. 

Ahal dugun neurrian, pertsona horien 
zerbitzura laguntasun zerbitzuak 

(haurtzaindegiak, egoitzak, eguneko 
zentroak, sorospen langileak) izan 
daitezen saiatu behar dugu, baldintza 
berdintasunean parte hartzeko 
modua izan dezaten. 

Nola? 

• Plangintzan zerbitzu horiek sartuz 
(haurtzaindegia batez ere). 

• Eskualdeko gizarte eta komunitate 
zerbitzuek eskaintzen dituzten auke-
ren berri emanez, horrelakorik balego. 

• Aipatu zentroekin gure erabiltzaile-
en ardurapean dauden pertsonak 
bertan sartzea adostuz (nahi badu 
jarduerak irauten duen bitartean). 

• Gizarte laguntzaileak zeregin horre-
tan elkarlanean jardun dezan aha-
leginduz. 

Halaber, ordutegia ere kontuan hart-
zekoa da plangintza burutzean. 

• Jardueren ordutegia eskola ordute-
giarekin bat etor dadin saia gaitezke. 

• Ordutegi mugatu izan dadin ahale-
gindu (goizekoa edo arratsaldekoa) 

Azken batean, jarduerak emakumeek 

dituzten beharretara egokituta antola-

tu behar ditugu. 

7. Pertsona bakoitzaren onena 
(gaitasunak, trebetasunak, eza-
gutzak) lortzen saiatu, aldez 
aurretiko ezintasunak inoiz ere 
suposatutzat eman gabe 

Azaldua dugu jadanik zeinen inportan-
tea den gizabanakoak, heziketagatik 
eta lanbide eskarmentuagatik ez ezik, 
dituzten ahalmen eta gaitasunengatik 
ere baloratzea; hain zuzen ere alder-
diok aurkitu eta agertarazi egin behar 
ditugu (baita bakoitzak horien berri 
izan dezan ere) 

Aurrekoarekin bat, sarritan ikus deza-
kegunez, interesak, ezagupenak, gai-
tasunak eta potentzialtasunak 
pertsonaren sexuaren arabera esleit-
zen dira. Esate baterako, egia biribilt-
zat ematen dugu emakumezkoak ez 
direla ongi moldatuko elektrikari edo 
soldatzaile lanetan, edota gizonek ez 
dutela haur-tzaindegi zerbitzuaren 
beharrik edo idazkari traketsak izango 
liratekeela. 

Gure lanaren goiburuetako batek 

aldez aurretik ezintasunik (fisiko nahiz 

kulturalak), jarrerarik ("azken finean ez 

du lan egin nahi..." edo "ez dut egoki 

ikusten halako lanetarako) edo familia 

egoeraren ondorio den bateraezinta-

sunik ("etxearen... haurren... edadeko 

jendearen... ardura du. Bizpahiru egu-

netan utziko du") suposatutzat ez ema-

tea izan behar du. 

8. Berdintasun egoera egokie-
tan lan egiteko aurkitzen ditu-
gun oztopoak jaso eta 
aldiro-aldiro horiek jakinarazi 

Berebiziko garrantzia du kalitate han-
diko lana, hau da, aukera berdintasu-
neko lana, egiteko antzematen ditugun 
arazoak sistematikoki biltzea. Zerbitzu-
etako arduradunek guk esku artean ez 
darabiltzagun arazoak eta giza talde 
jakin batzuei agian ezartzen dizkiegun 
eragozpenak ezagutzen dituztela 
suposatzen badugu ere, ez da beti 
hala gertatzen. 

• Gorabehera horiek arduradunei 
aldizka jakinarazi behar genizkieke 
idatziz, idazkietan jasota ez dauden 
kontu gutxi hartzen baititu jendeak 
benetan aintzakotzat eta, beraz, 
bakanak izaten dira horrelakoetan 
irtenbideak jasotzen dituztenak. 

Ezer ere ez ematea jakintzat, idatziz 

ahalik eta informazio gehigarri eta 

berritzaile gehiena bidali. 

• Azaldutako gorabeheraren inguruan 
ezer ez dela egingo ere ez dugu 
aldez aurretik pentsatu behar. Orain, 

esate baterako, lan munduratzerako 
laguntza zentroek erabiltzaileen 
ardurapean dauden pertsonentzako 
arreta zerbitzuak izatea utopia hutsa 
dela pentsa genezake agian, baina 
beste leku batzuetan egia bilakatu 
da dagoeneko. 

Arazoez aldiro-aldiro eta eskuartean 
zenbakiak izanez informatzen ez 
badugu (zerbitzuak jasotzen dituen 
giza taldearen iritziak jasoz), errealita-
tea ezkuta-tzen arituko gara, eta ez 
beharrezko aldaketa bultzatzen. 
Txostenen bidez ez dugu presiorik 
egingo, informazioa hedatu besterik 
ez, eta ez dago kudeaketa arduradu-
nentzat edota politikarientzat kaltega-
rria edo gutxiesgarria izan litekeen 
informaziorik. 

Ez ziurtzat eman ez dela ezer egingo 
auzia konpontzeko. Arazoa "gorago 
daudenen" esku utzi. 

9. Kanpoko arazoak eta geuk 
burutzen ditugun egintzak 
genero ikuspegitik aztertu 

Esan beharrik ez dago berau ez dugu-
la egun batetik bestera jarriko indarre-
an. Lagungarria izan daiteke, ordea: 

• Dokumentazioa biltzea: Gaion ingu-
ruko informazioa bildu, metodologia 
berriak, aholkuak eman eta lagundu 
diezaguketen iturriak eta erakundeei 
galde egitea... 

• Burutzen ditugun jarduerekin zeriku-
sia duten edota gure esparruko giza 
talde berberekin lanean ari direnen 
esperientzia batzuetatik ikastea. 

• Lan taldeetan jardutea: hobetzeko 
grina duten beste pertsona batzue-
kin biltzea, proposamenak trukatu, 
metodoak elkarri erakutsi, informa-
zio iturburu berriak eta bi aldeon ara-
zoei konponbidea bilatzeko, etab. 

LABURBILDUMA: 0ND0RI0AK 
(Zer lortu nahi dugu?) 

Ikuspegi ezberdin batez eta 
zeharkako ikusmolde batetik 
abiatuta 

Orain arte langabeen multzoa ikus-
puntu berdintzaile batetik aztertu izan 
da generoari dagokionez. Badakigu, 
ordea, ez dela horrela, aniztasunari 
arreta egin behar zaiola, eskema tradi-
zionalei jarraitu ez, balore eta jarrera 
ikusmolde "maskulino" batetik juzkatu 
eta sailkatu gabe. 

Genero ikuspegia erabiltzea egiten 
dugun guztian: hau da, jarduera jakin 
batek giza talde bakoitzari (gizonezko-
ak eta emakumezkoak) nola eragiten 
dion hausnartzeko beta hartu, ondorio-
ak atera eta okerrak zuzendu. 

Berritzen ikasi 

Ohikeriaren, alderdi administratibora 
mugatzen den zerbitzuoi buruzko ikus-
moldearen mende ez erortzea; "beti-
danik egin izan dena" ez egitea. 

Geure burua prestatu eta informazioa 

jaso, taldean ikasi, metodologia 
berriak proposatu, lanerako modu 
berritzaileak, konponbide sortzaileak... 
Azken batean aurrerapausuak ematen 
ausartu. 

Gure lanaren garrantziaren jaki-
tun izan 

Gu eredu gara pertsona hauentzat 
guztientzat. Ikusten dudana (edo ustez 
ikusten dudana) berehala eta kontura-
tu gabe adierazten dut. Alde batetik, 
halako aldaketa bat piztu eta susta 
dezakegu, baina segurtasunik eza 
edota zeregin edo jarduera jakin bat-
zuekiko aurkako jarrerak sortzeko 
arriskua ere badago. Hori dela eta, 
funtsezkoa da pertsona horienganako 
jarrera zaintzea. 

Beste alde batetik, garrantzi handiko 
eginkizuna dugu: gure esku dago, 
neurri handi batean, emakumeen ego-
era hobetzea lana eskuratzeari dago-
kionez. 

Gizonezko eta emakumezkoen 
artean dauden desorekak ez 
areagotu. Errealitatea aldatu 
Berdintasunaren aldeko jardunei eki-
ten badiegu, dagokigun eginbeharra 
betetzen arituko gara benetan: lan 
merkatuan emakume eta gizonek bizi 
dituzten egoera eta itxaropenak hobe-
tzen laguntzen alegia. Horrela ez 
bada, errealitatea ezkutatzen, bazter-
keria iraunarazten eta aurrerabidea 
galarazten jardungo dugu. 

Aukera berdintasuna, genero ikuspe-
gia eta behar bezalako jarduerak gure 
"eskarmentuan" eta eguneroko lanean 
txertatzen ditugun heinean, berritzen 
ikasi nahi dugun heinean, eta gure 
lanaren garrantziaz jabetzen garene-
an, errealitatea aldatzearen aldeko 
indarra egiten arituko gara. 




